
INTEGRATIV YONDASHUV ASOSIDA TALABALARNING 
KASBIY KOMPETENTLIGINI RIVOJLANTIRISH

Annotatsiya: maqolada “Ona tili o‘qitish metodikasi” darslarida bo‘lajak mutaxassislar 
axborot asri sharoitida pedagogik jarayonni multimedia darslarini yuqori darajada sifatli tashkil etish, talabalar kasbiy 
kompetensiyasini rivojlantirish, ularda ma’lum faoliyat yuzasidan malaka va ko‘nikmalarni hosil qilish, o‘quvchilar 
faoliyatini nazorat qilish, ular tomonidan egallangan bilim, malaka va ko‘nikmalar darajasini baholash haqida so‘z 
boradi.

Kalit so‘zlar: integratsiya, axborot-kommunikatsiya texnologiyalari,  taqdimot, slayd, multimedia, raqamli avlod, 
kasbiy kompetentlik.

Аннотация: в статье на занятиях «Методика преподавания родного языка» будущие специалисты орга-
низуют педагогический процесс на высоком уровне в условиях информационного века, речь идет о контроле, 
оценке уровня полученных знаний, умений и навыков. их.

Ключевые слова: интеграция, информационно-коммуникационные технологии, презентация, слайд, 
мультимедиа, цифровое поколение, профессиональная компетентность.

Annotation: in the article, in the “Methodology of Mother Tongue Teaching” classes, future specialists will organize 
the pedagogical process at a high level in the conditions of the information age. it is about monitoring, assessing the 
level of knowledge, skills and abilities acquired by them.

Key words: integration, information and communication technologies, presentation, slide, multimedia, digital 
generation, professional competence.

Yurtimizda ta’lim sifatini oshirishga qaratilgan islohotlarda ta’lim-fan-ishlab chiqarish integratsiyasi alohida 
tilga olinmoqda. Ta’limning hozirgi zamon fan-texnika taraqqiyoti, bozor iqtisodiyoti va ishlab chiqarish bilan uzviy 
hamkorlikda rivojlanishi zarurligi “Kadrlar tayyorlash milliy dasturi”da ham ahamiyatli g‘oyalardan biridir.Shuning 
uchun ham ta’limni rivojlantirishda integratsiyadan unumli foydalanish dolzarb vazifaga aylanmoqda. Ta’lim 
fan ishlab chiqarish integratsiyasini tashkil etish bo‘yicha tajribalarni to‘plash, ularni amalda qo‘llash borasida 
o‘qituvchilar faoliyatini tahlil qilish, axborot-kommunikatsiya texnologiyalari imkoniyatlaridan foydalangan holda 
integratsiyali darslarni tashkil qilish va ta’lim samaradorligini oshirish bugunning dolzarb vazifalaridandir. 

XXI-asr axborot-texnologiyalar asridir.Bugungi kunda mamlakatimiz ijtimoiy-ma’naviy hayotining barcha 
sohalarini axborot texnologiyalarisiz tasavvur qilish qiyin.Ayniqsa, ta’limning barcha turlarida o‘quv-tarbiya 
jarayoniga axborot texnologiyalarini olib kirish orqali ta’lim sifatini uzluksiz ravishda takomillashtirib borish, 
samaradorligini orttirishga keng e’tibor qaratilmoqda.Yurtimizda jahon axborot-ta’lim muhitiga integrallashishga 
yo‘naltirilgan ta’lim tizimi barpo etilmoqda.Bu ta’lim jarayonini tashkil etishda zamonaviy texnik imkoniyatlarga 
javob beradigan sezilarli o‘zgarishlar kuzatilmoqda. AKTning ta’lim sohasiga kirib kelishi ta’lim usullari va o‘qitish 
jarayonini yangicha yondashuv asosida tashkil etish shakllarini sifatli ravishda qulaylashtirib, o‘zgartirish imkonini 
bermoqda. 

Yosh avlodga ta’lim-tarbiya berishda har bir pedagog zamonaviy axborot texnologiyalarini mukammal darajada 
o‘zlashtirishi kerak.Shu maqsadda “Ona tili o‘qitish metodikasi” darslarida bo‘lajak mutaxassislar axborot asri 
sharoitida pedagogik jarayonni, multimedia darslarini yuqori darajada sifatli tashkil etish uchun zarur bilim va 
ko‘nikmalar orqali ijodiy hamda texnologik madaniyat, dars jarayonida qo‘llaniladigan zamonaviy pedagogik 

1. Апатова Н. В. Информационные технологии в школьном образовании. – М., 1994. 
2. Захарова И. Г. Информационные технологии в образовании: Учеб. пособие для студ. высш. пед. учеб. 

заведений. – М., 2003. 
3. Зубов А. В. Информационные технологии в лингвистике. – М., 2004. 
4. Использование современных информационных и коммуникационных технологий в учебном процессе: 

учебно-методическое пособие / Авторы3 составители: Д.П. Тевс, В. Н. Подковырова, Е. И. Апольских, М. В, 

dasturiy vositalar, elektron ta’limiy vositalar, barcha 
fanlar singari ona tili va adabiyot uchun elektron 
ta’limiy resurslar va ularga qo‘yiladigan talablar va bu 
borada chet el tajribasi haqida to‘liq ma’lumotga ega 
bo‘lishlari kerak. 

Bugungi kun auditoriyalari o‘n yil avvalgilaridan 
juda katta farq qiladi va sinf xonalari kompyuterlar, 
iPad, planshetlar, interaktiv doskalar va boshqa turdagi 
ta’lim texnologiyalari bilan jihozlangan. Dunyoning 
boshqa joylarida bo‘lgani kabi O‘zbekistonda ham 
raqamli avlodning yetti ekranli avlodi - televizor, 
kompyuter, planshet, tablet, fablet, smartfon va smart-
soatlari paydo bo‘ldi. Bunday zich raqamli muhitga ega 
bo‘lish va u bilan doimiy o‘zaro munosabat natijasida 
bugungi kun talabalarining fikrlashi va axborotlarga 
ishlov berish jarayonlari oldingi fikr yuritish va axborot 
jarayonlaridan tubdan farq qiladi. Raqamli avlod 
ota-onalarimiz o‘rgangan uslubda o‘qitilishi mumkin 
emas va bo‘lmasligi ham kerak. Bu avlodni o‘qitishda 
qora doska va oq bo‘rdan foydalanish mumkin 
emas. Axborot va kommunikatsiya texnologiyalariga 
asoslangan innovatsion ta’lim texnologiyalari va 
didaktik modellarni ommaviy va samarali qo‘llash orqali 
ta’lim tizimini raqamli avlodga moslashtirish zarur. Shu 
bilan birga, ta’lim jarayonida tadqiqotga asoslangan 
yondashuvdan faol foydalanish lozim va bu bilan ilmiy 
tadqiqotda talabalarning ko‘nikmalarini rivojlantirish va 
IT - kompetensiyaga asoslangan ijodiy qobiliyatlarini 
va kasbiy  kompetentligini shakllantirish mumkin.

Kasbiy kompetentlikning  bosh  omili  ham  kasbga  
doir  boʻlgan  tushuncha  va dunyoqarashlarning 
shakllanishidan iborat. Shunga koʻra quyidagi omillar 
ona tili  oʻqitish  metodikasining  kasbiy  kompetentlik  
bilan  uzviy  aloqadorlikni tashkil etadi. Ular: 
axborotlar bilan ishlash, nutqiy kompetensiyalarning 
oʻzlashtirilishi, kasbga doir mavsumiy yangiliklardan 
xabardor boʻlish, dars jarayonini tashkil etishda milliy 
va xalqaro tajribalardan foydalanish, kasbga doir 
mavjud tajribalarning muntazam ravishda boyitilib 
borilishi, dars jarayonini tashkil etishda qo‘llaniladigan 
metodlarning oʻquvchilarga ta’siri, yosh xususiyati 
va oʻzlashtirish darajasiga koʻra dars uslublarning 
tanlanishidir. 

Axborot va kommunikatsiya texnologiyalari – 
ta’lim tizimidagi barcha muammolarga yechim emas, 
balki raqamli avlod uchun ma’ruzalar va seminarlarni 
ma’lumotlarga boy va interaktiv qilib amalga oshirish 
vositasidir. Bunda ta’lim sifatini oshirish uchun texnik 
vositalar: audio-video, kino materiallari, kompyuterlar, 
videoproyektor, slaydlar, badiiy asarlardan parchalar, 
zamonaviy pedagogik  texnologiyalardan o‘rinli 
foydalanish lozim.

Talabalarning dasturiy multimedia mahsulotlarini 
yarata olish malakasini shakllantirishda taqdimot 
dasturiga oid bilimlar bilan tanishib chiqamiz.

Power Point prezentatsion (taqdimot) grafikli 

dasturlar qatoriga kiradi. Bunday dasturlar o‘zida 
matnlar, rasmlar, sxemalar, grafiklar, animatsiya 
effektlari, ovozli videokliplar va boshqalardan iborat 
bo‘lgan slaydlar hosil qilish imkonini beradi. Slaydlar 
ketma-ketligidan hosil bo‘lgan prezentatsiyani 
(taqdimotni) kompyuter ekranida, videomonitorlar 
va katta ekranlarda namoyish qilish mumkin. Bu 
dastur bilan ishlashdan avval prezentatsiya, slayd, 
animatsiya tushunchalari haqida ma’lumotga ega 
bo‘lish lozim. Taqdimotni yaratish qoidalari: slaydlarni 
tayyorlashda shriftlarga, shriftlarning minimal 
balandligiga, ranglarning didaktik funksiyasiga va 
ranglarni ishlatishga, rang ta’siriga, slaydlarni ishlatish 
usullariga va slaydlarning mantiqiy harakatlarga 
mosligiga taalluqli eslatmalar o‘ziga juda katta diqqat 
- e’tibor qaratishni talab etadi. Chunki slaydlar ta’lim 
beruvchi uchun eng yuqori darajadagi taqdimot 
imkoniyatini beradi.Zamonaviy o‘quv jarayonini bu 
usulsiz tasavvur qilish mumkin emas. Ekranni ortiqcha 
ko‘rgazmalilikka to‘ldirish dars samaradorligiga putur 
yetkazadi.  

Taqdimotning asosiy tamoyillari: 
–Birinchi sahifada taqdimot nomi, ijrochining 

familiyasi, guruh haqida ma’lumot joylashtiriladi. Oxirgi 
sahifada “E’tiboringiz uchun rahmat!” yozuvi bo‘lishi 
kerak.Sahifada minimum matn joylashtirilishi kerak. 
Sahifa 5-6 qatordan ko‘p bo‘lmasligi kerak. Agar 
taqdimot vaqtida katta axborot joylashtirish taqozo 
qilinsa, ularni bitta sarlavha ostida bir necha sahifaga 
joylashtirish kerak bo‘ladi. Sahifada axborot va unga 
aloqador elementlarni shunday joylashtirish kerakki, 
ekran maydonining yuqori qismidan foydalanilsin. 
Shrift kattaligi — 24 pt bo‘lsa, tinglovchilarning eng 
orqada o‘tirganlari uchun ham ko‘rinarli va qulay 
bo‘ladi. Taqdimot rasmiylashtirilishida bir xillikni 
ta’minlash lozim. 

Taqdimot sahifalari darsda o‘tiladigan mavzuga 
muvofiq kelishi kerak. Ma’ruzaning har bir abzasi 
uchun sahifa ajratish ma’qul emas.Sahifani 
almashtirish effektini mumkin bo‘lganicha qo‘llash 
noto‘g‘ri, bu tinglovchilar diqqatini tortib, ma’ruzadan 
uzoqlashtiradi.Taqdimotning mazmuni asosan 
taqdimotchiga bog‘liqligini, intonatsiya alohida 
ahamiyat kasb etishini, tinglovchilarni qiziqtiruvchi 
muhim omil ekanligini unutmaslik lozim. 

Epizodik slaydlar bilan ishlashda: og‘zaki, 
ko‘rgazmali, matnli-axborotli majmua oddiy slaydni 
o‘quv epizodiga, ya’ni darsning mustahkamlovchi 
qismiga aylantira oladi.Multimediali darsda son-
sanoqsiz slaydlar talab qilinmaydi. Slaydlarning 
miqdori o‘quv epizodlarining rejalashtirilishiga bog‘liq 
bo‘ladi. Darsni loyihalovchi o‘qituvchi har bir o‘quv 
epizodini mustaqil didaktik birbutunlikka aylantirishga 
harakat qilishi zarur. Epizodik slaydlarda taqdim 
qilinayotgan o‘quv materialining ixchamlashtirilishi 
alohida ahamiyatga ega. Eng yaxshi qurilgan o‘quv 

ZAMONAVIY TA’LIMNI SHAKLLANTIRISHDAGI TENDENSIYALAR VA 
KOMPETENSIYAGA ASOSLANGAN TA’LIM

Annotatsiya: ushbu maqolada zamonaviy ta’lim va uni rivojlantirishdagi tendensiyalar haqida so‘z yuritilgan. 
Zamonaviy ta’limni shakllantiruvchi tendensiyalar asosan pedagogik tadqiqotlar, texnologik yutuqlar va jamiyatdagi 
o‘zgarishlar asosida vujudga keladi va rivojlanadi. Bunday tendensiyalar orqali ta’lim jarayoni yanada samarali 
tashkil etiladi, shuningdek ijtimoiy va iqtisodiy talablar bilan mos ravishda shakllanadi. 

Kalit so‘zlar: pedagogik tendensiyalar, yangi ta’limiy texnologiyalar, yaxlit yondashuv, shaxsiylashtirilgan ta’lim, 
aralash ta’lim, moslashuvchanlik, gamifikatsiya, kompetensiyaga asoslangan ta’lim, loyihaga asoslangan o‘qish, 
integratsiya, ta’lim evolyutsiyasi.

Аннотация: в данной статье рассматриваются современные тенденции в образовании и пути его раз-
вития. Тенденции, формирующие современное образование, в основном основаны на педагогических ис-
следованиях, технологических достижениях и изменениях в обществе. Благодаря этим тенденциям об-
разовательный процесс становится более эффективным и адаптируется к социальным и экономическим 
требованиям.

Ключевые слова: педагогические тенденции, новые образовательные технологии, целостный под-
ход, персонализированное обучение, смешанное обучение, гибкость, геймификация, компетентност-
ное обучение, проектное обучение, интеграция, эволюция образования.

Annotation: this article discusses trends in modern education and their role in its development. The trends 
shaping modern education are primarily based on pedagogical research, technological advancements, and societal 

Kirish. Zamonaviy ta’lim bu hozirgi kunda mavjud bo‘lgan ijtimoiy, iqtisodiy va texnologik talablar bilan mos 
keladigan ta’lim tizimi va yondashuvlar majmuasidir. Zamonaviy ta’lim tendensiyalari ta’lim sohasidagi texnologik 

epizodida ma’lumotlarning, axborotlarning quruq bayoni o‘z ifodasini topmasligi kerak. O‘quvchida, o‘rganuvchida 
fikrlash paydo qilish qachonki, axborot to‘laqonli bo‘lmasa yuzaga keladi. Bundan tashqari,     namoyish vaqtida 
ma’ruzachi tinglovchilarga orqa o‘girib, faqat ekranga qarab  taqdimotdan ko‘zini uzmagan holda matnni o‘qib 
berish kabi xatolarga yo‘l qo‘ymasligi lozim. Texnik vositalardan aql bilan foydalanish, muammoli vaziyatlarni o‘quv 
topshirig‘iga aylantirishni uddalay olish AKTdan foydalanish me’yorini buzmaslikning oldini oladi.

Ona tili darslarida axborot-kommunikatsiya texnologiyalaridan foydalangan holda quyidagi usul yordamida 
qo‘shma gaplarni izohlashni amalga oshirish mumkin. 

